
INSTRUCIÓN  INFORMATIVA  SOBRE  O  PROCEDEMENTO  DE  SELECCIÓN  PARA
ORGANISMOS  INTERMEDIOS,  BENEFICIARIOS  DO  PROGRAMA  OPERATIVO  DE
EMPREGO  XUVENIL  DE  COOPERACIÓN  COS  ORGANISMOS  INTERMEDIOS  SEN
ÁNIMO DE LUCRO 2023 (PROCEDEMENTO TR349Z)

Esta instrución é de aplicación á seguinte Orde: 

- Orde do 5 de xaneiro de 2023 pola que se aproban as bases reguladoras para a
concesión de subvencións destinadas á contratación de persoas mozas inscritas no
Sistema nacional  de  garantía  xuvenil  no  ámbito  da  Comunidade  Autónoma de
Galicia, a través dun Programa de cooperación con organismos intermedios sen
ánimo de lucro, para o asesoramento a empresas, cofinanciado polo Fondo Social
Europeo Programa operativo de emprego xuvenil 2014 - 2020, e se procede á súa
convocatoria para o ano 2023 (código de procedemento TR349Z).  DOG nº   19  , do 2  7  
de   xaneir  o de 20  23  

 Coa fin de unificar os criterios interpretativos e, en definitiva, de facilitar e
axilizar  a  xestión  do  procedemento  de  selección para  os  Organismos
Intermedios  beneficiarios  das  axudas,   no  uso  das  facultades  atribuídas  na
disposición derradeira primeira da dita orde, dítanse as seguintes

INSTRUCIÓN:

Prégase a lectura detida desta instrución. Poderán ampliar información no
Servizo de Programas de Cooperación da Subdirección Xeral de Emprego.

Mail: programascooperacion.sxe@xunta.gal

Teléfonos:
981-957739 / 981-545767 / 981-544612 / 981-544714 / 981-545604

PRIMEIRA.- REQUISITOS DAS PERSOAS A SELECCIONAR

As persoas a contratar para a realización dos servizos polos que se outorgue a
subvención deberán cumprir os seguintes requisitos, en todo caso:

1. Estar inscritas como beneficiarias no ficheiro do Sistema nacional de garantía
xuvenil no ámbito da Comunidade Autónoma de Galicia.

2. Estar desempregadas e inscritas como tales no Servizo Público de Emprego de
Galicia, como demandantes NON ocupadas. 

3. Ter cumpridos os 18 anos e non acadar os 30 anos, salvo que teñan 30 anos  e
inicien o contrato antes de que transcorran os 4 primeiros meses.
As persoas que non fosen debidamente rexistradas antes de cumprir os 30 anos,
ou que non inicien o contrato antes de cumprir os 30 anos e 4 meses, non poderán
ser seleccionadas.

Ademais, as persoas mozas deberán manter o cumprimento do requisito de estar
desempregadas e non ter traballado no día natural anterior á data da sinatura do
contrato, e constar como beneficiarias no Sistema nacional de garantía xuvenil ata
o momento da contratación.

Estes requisitos deberán cumprirse, tanto no momento da selección     como no da  
formalización do contrato de traballo  ,   xa sexa indefinido, ou ben temporal coas
cláusulas específicas de traballos para a mellora da ocupabilidade e a inserción
laboral.

A duración mínima do contrato se é temporal, será de nove meses, e a  xornada
laboral a tempo completo (xornada laboral aplicable tanto a contratos indefinidos
como temporais).

Será  o  organismo  intermedio  beneficiario  da  subvención  o responsable  de
comprobar os indicados requisitos. Para as ditas comprobacións, pode consultar
na súa oficina de Emprego e no propio Sistema nacional de garantía xuvenil, no
seguinte enlace: https://garantiajuvenil.sepe.es/login.action.

SEGUNDA.- PROCEDEMENTO DE SELECCIÓN

O Organismo  Intermedio  beneficiario debe  presentar  a  oferta  ou  ofertas  de
emprego na oficina de Emprego que se corresponda co enderezo do centro de
traballo  do  posto  ofertado,  tanto  se  selecciona  directamente  ás  persoas  a
contratar, como se as selecciona a través da Oficina de Emprego. 

Cando  un  Organismo  Intermedio  dispoña  de  centros  de  traballo  que  se
correspondan co  ámbito  territorial  de  máis  dunha oficina  de  emprego,  poderá
concentrar a tramitación de todas as ofertas na oficina a que lle correspondan
máis postos de traballo ofertados.

Na presentación das ofertas terá en conta o seguinte:

Tanto  se opta por selección directa como por selección a través da Oficina de
Emprego, infórmaselle que os  programas concedidos serán obxecto de difusión
pública  no Portal  de Emprego de Galicia,  para que poidan ser coñecidos polas
posibles persoas beneficiarias, de maneira que a entidade recibirá no seu enderezo
electrónico  candidaturas  de  persoas  interesadas  que,  en  todo  caso,  deberán
validar para comprobar que as persoas reúnen os requisitos da convocatoria.

SE OPTA POR SELECCIÓN DIRECTA:

O órgano xestor das axudas publicará, no Portal de Emprego de Galicia, todos os
postos  de  traballo  concedidos  aos  Organismos  Intermedios  beneficiarios,
indicando os datos de contacto dos devanditos organismos para a remisión das
candidaturas por parte das persoas interesadas na oferta.

1.-  Recibidas  as  candidaturas,  os  Organismos  Intermedios  realizarán,  entre  as
persoas candidatas presentadas, a selección das persoas que contratará para cada
ocupación, podendo utilizar ofertas con vinculación nominal (directas), sempre que
as persoas propostas cumpran o requisitos  do apartado PRIMEIRO.

2.- As ofertas presentaranse na correspondente oficina de Emprego no prazo de 15
días hábiles dende a notificación da resolución de concesión.

3.- As comunicacións das ofertas entre organismo intermedio beneficiario e oficina
de emprego deberán facerse por algún dos seguintes medios:

a) A través do correo electrónico, dirixido á oficina de emprego que vaia a realizar
a selección.

b)  A  través  da  Sede  Electrónica  da  Xunta  de  Galicia  (procedemento  PR004A).
Neste  caso  dirixirá  a  solicitude  á  xefatura  territorial  correspondente  á  súa
provincia,  especificando  no  asunto  o  motivo  da  dita  solicitude  (Oferta  de
emprego_Programas de garantía xuvenil Organismos Intermedios) e a oficina de
emprego de destino,  á  que a  xefatura  reenviará  a  documentación  a  través  do
Rexel.

4.- Coa presentación da oferta de emprego, debe achegarse á Oficina de emprego
a seguinte documentación:

- A solicitude da axuda (Anexo I).
- A Resolución de concesión da subvención.

5.-  No  suposto  de  que  os  organismos  intermedios  beneficiarios  non  consigan
cubrir algún dos postos de traballo concedidos, poderán substituílo por outro CNO
dentro do mesmo conxunto de grupos de cotización ao inicialmente concedido,
previa comunicación á secretaría xeral de Apoio ao Emprego, Traballo Autónomo e
Economía Social: programascooperacion.sxe@xunta.gal

6.- A selección das persoas mozas debe ser notificada á correspondente oficina de
Emprego,  que  comprobará  a  inscrición  como  demandante  de  emprego  e  a
situación laboral de non ocupada da/s persoa/s seleccionada/s, e proporcionará ao
organismo intermedio beneficiario un código identificador da oferta   que deberá  
empregar  na  comunicación  obrigatoria  da  contratación  a  través  da  aplicación
Contrat@.

7.-  Pódese  consultar  o  directorio  de  oficinas  de  Emprego  e  os  seus  datos  de
contacto neste enlace  .  

SE OPTA POR SELECCIÓN A TRAVÉS DA OFICINA DE EMPREGO:

1.- As ofertas presentaranse no prazo de 15 días hábiles dende a notificación da
resolución de concesión.

2.-  Coa  presentación  da  oferta  de  emprego,  deberase  achegar  á  Oficina  de
emprego  a seguinte documentación:

- A solicitude da axuda (Anexo I).
-A Resolución de concesión da subvención.

3.- As comunicacións das ofertas entre organismo intermedio beneficiario e oficina
de emprego deberán facerse por algún dos seguintes medios:

a) A través do correo electrónico, dirixido á oficina de emprego que vaia a realizar
a selección.

b)  A  través  da  Sede  Electrónica  da  Xunta  de  Galicia  (procedemento  PR004A).
Neste  caso  dirixirá  a  solicitude  á  xefatura  territorial  correspondente  á  súa
provincia,  especificando  no  asunto  o  motivo  da  dita  solicitude  (Oferta  de
emprego_Programas de garantía xuvenil Organismos Intermedios) e a oficina de
emprego de destino,  á  que a  xefatura  reenviará  a  documentación  a  través  do
Rexel.

4.- Deberá presentarse unha oferta por cada categoría profesional dentro de cada
ocupación de acordo coa codificación prevista no Catálogo nacional de ocupacións
–CNO– a 4 díxitos.

5.- As ofertas, na súa formulación, non poderá conter elementos que poidan servir
de  base  para  calquera  tipo  de  discriminación  que  non  responda  aos  criterios
establecidos no punto primeiro desta instrución. 

Pode admitirse calquera criterio de emparellamento que respecte o establecido no
parágrafo anterior, sempre que estea xustificado na solicitude e sexa coherente
coa resolución de concesión. 

6.-  Recibida a oferta, a Oficina de Emprego realizará unha sondaxe de persoas
demandantes  en  función  das  características  da  oferta,  atendendo  á  maior
adecuación ao posto de traballo ofertado e achegará ao Organismo Intermedio os
currículos das persoas candidatas que,  sempre que sexa posible, non serán menos
de dúas nin máis de dez.

A  remisión  de  novas  persoas  candidatas  só  procederá  cando  o  Organismo
intermedio xustifique documentalmente a súa necesidade por incumprimento dos
requisitos  da  oferta,  ou  por  rexeitamento  voluntario  por  escrito  ou
incomparecencia das persoas remitidas.

7.-  No  suposto  de  que  os  organismos  intermedios  beneficiarios  non  consigan
cubrir algún dos postos de traballo concedidos, poderán substituílo por outro CNO
dentro do mesmo conxunto de grupos de cotización ao inicialmente concedido ,
previa comunicación á secretaría xeral de Apoio ao Emprego, Traballo Autónomo e
Economía Social: programascooperacion.sxe@xunta.gal

8.-  A selección definitiva  das persoas mozas deberá ser  notificada,  para o seu
coñecemento, á correspondente oficina de Emprego, que comprobará a inscrición
como demandante de emprego e a situación laboral de non ocupada da/s persoa/s
seleccionada/s, e proporcionará ao organismo intermedio beneficiario  un código
identificador da oferta   que deberá empregar na comunicación  obrigatoria  da  
contratación a través da aplicación Contrat@.

NOTA: LEMBRE QUE  PODE SONDAR O NÚMERO DE PERSOAS SOLICITANTES DE
EMPREGO NA COMARCA DO SEU INTERESE OU NAS PRÓXIMAS, A TRAVÉS DO
SEGUINTE ENLACE: 

 http://emprego.xunta.gal/portal/gl/buscador-ocupacions.html

NEL  PODERÁ FILTRAR  A BUSCA POR GARANTÍA  XUVENIL,  CNO,  PROVINCIA,
COMARCA E CONCELLO.

A  Secretaria xeral de Emprego, Traballo Autónomo e Economía Social
(asinado dixitalmente)
Covadonga Toca Carús

